
AASSIIEERR  AARRZZAALLLLUUSS�SASKIBALOI JOKALARIA

«Nire ezaugarririk
onena erasoa da, batik
bat hiruko jaurtiketak»   

LEITZA�Asier Arzallus
leitzarrak denboraldia
osatu du Almeriako 
CD Promobis taldean

TAU�Oso talde ona da,
punta-puntako jokalariak
ditu, baina aukera gutxi
ematen zizkidaten�7

a
AMASA-VILLABONA�

Quebrantahuesos
proban 
eskualdeko ugari
Ugaitz Artolak 
hirugarren amaitu zuen�5

TOLOSA�

Tolosandblues-en, 
dantzarako erritmoak
THCren eskutik

BERASTEGI�

Antzerki emanaldi
irekia antolatu dute
herriko eskolan

Bihar ekingo diote jaialdiari�3

Marimi Ugalde. I. GARCIA

MMAARRIIMMII  UUGGAALLDDEE�
IRURAKO ALKATEA

«Alkatea 
herri 
osoarena dela 
pentsatzen
dut nik»

Laugarren legealdiari
ekin berri dio 
Marimi Ugaldek 
Irurako Udalean�4

Hiru lan aurkeztuko dituzte�6

TOLOSA�

Bihartik aurrera, 
ekitaldi ugari,
Amarozko jaietan
Arratsaldean ekingo diete festei, 
eta igandean amaituko dira�2



EEggiittaarraauu  zzaabbaallaa,,  
bbiihhaarrttiikk  iiggaannddeerraa
AAmmaarroozzkkoo  jjaaiieettaann

IÑIGO TERRADILLOS

San Joan jaiak igaro dira, baina
asteburu honetan, bihartik ha-
sita Tolosan izango da festara-
ko aukera, Amarotz auzoan
jaietan bete-betean murgildu-
ko baitira.

Bihar arratsaldean jolasekin
hasiko dituzte jaiak, eta txoko-
latadaren ostean, musika ere
izango da, Tolosako Musika

TTOOLLOOSSAA�JAIAK

Arratsaldean hasiko da festa giroa; denetarik izango da hiru
egunetan: jolasak, dantza, musika, lehiaketak, bazkaria...

Pasa den urteko jaien baitan, haurrentzako jolasetan ederki igaro zuten gaztetxoenek. I.T.

Bandaren eskutik, hain zuzen.
20:00etan eskainiko dute saioa
Luis M. Gartzia Artetxeren zu-
zendaritzapean. Musika mo-
dernoa, pout-pourriak, paso-
dobleak eta jotak izango dira
entzungai. Afariaren ostean,
berriz, musikak hartuko du
protagonismoa, oraingo hone-
tan, Los del Gas taldekoen es-
kutik, eta hauen ostean, Disko-
Top festa ere izango da.

GALDUTAKOAK
Giltzak. Ibarrako San Ignazio
auzoan, erreka ondoko
pasealekuan giltza batzuk bilatu
dituzte. Galdu dituenak dei
dezala 658 73 06 51 telefono
zenbakira.

iragarki laburrak�

EEGGIITTAARRAAUUAA�

BIHAR
16:00. Txoko Txikin
haurrentzako jolasak.
16:30. Jolasak guztientzat
(Buruhandiak).
18:30. Sari banaketa eta
ondoren txokolatada San Blas
elkartean.
19:00. Beti Gazteak elkartean,
txokolatada San Blas elkartean.
20:00. Tolosako Musika
Bandaren kontzertua.
20:00. Koadrilen arteko
trikipoteoa eta ondoren 
afaria sagardotegian.
00:00. Los del Gas musika

taldea, eta ondoren, Disko-Top
festa.

ETZI
08:00. Garbiketa orokorra
Txukun Txarra zaharra.
10:00. Diana Amarozko
Konpon Ezinak taldearekin.
10:00. Amarozko Txirrindulari
Proba VII. Patxi Rodriguez
Memoriala (kadete maila).
Oriako Txirrindulari eskolak
antolatuta.  
10:30. Fatxada eta Balkoi
Loratuen Lehiaketa.
10:30. Puzgarriak eta haur
jolasak. Aurretik eta ondoren,
buruhandiak ere izango dira.
12:00. Bakailu Ajoarriero
Lehiaketa.
12:30. Haurren balet saioa.
14:30. Ajoarriero Lehiaketako
sari banaketa, eta ondoren,
bazkaria.
16:30. Puzgarriak eta haur
jolasak.
16:30. V. Mus Azkarra
Txapelketa, San Blas elkartean.

20:00. Amarozko danborrada.
00:00. Disko-Top festa.

IGANDEA, UZTAILAK 1
08:00. Garbiketa orokorra
Betikoak taldearekin.
09:00. Iurreko Andra Mari
elizan, Amarozko hiladakoen
aldeko meza.
09:30. Diana Tolosako
Txistulariekin.
10:30. Beti gazteak elkartean
eskulanen erakusketa.
10:30. Euskal erromeria (jeitsi
baino lehen, San Blas auzoko
ermitan elkartuko dira
hamaiketakoa barrikotearekin
egiteko).  
13:30. Fatxada eta Balkoi
Loratuen Lehiaketako sari
banaketa.
14:30. Auzo bazkaria.
18:30. Amarozko Dantza
taldea eta Amarozko Txikien
Euskal Dantza Taldearen saioa.
Ondoren, aurreskua.
20:00. Afari-merienda: sardin
erreak, sagardoa, musika...

Etzi, goizean goiz hasiko da
festa giroa Amarotz auzoan.
Ekitaldien artean, txirrindulari
proba, balkoi loratuen lehiake-
ta bakailu lehiaketa, haurren-
tzako jolasak, mus txapelketa
eta danborrada izango dira.
Igandean, bestalde, euskal
erromeria izango da ikusgai,
eta baita Amarozko Dantza Tal-
dea eta Txikien Euskal Dantza
Taldea ere.

Udalen ‘auditoria 
independentea’ egingo
dute EAEko alkateek 

POLITIKA�

Aduna, Alegia, Anoeta, Ikaztegieta, Leitza,
Irura, Orexa eta Villabonakoak daude gurean

ERREDAKZIOA

EAE-ANVk Hego Euskal He-
rrian 42 Alkatetza dauzka (Gi-
puzkoan 23, Bizkaian 9, Nafa-
rroan 9 eta Araban 1), eta atzo,
«eredu parte-hartzailea, gar-
bia eta zintzoa» lortu asmoz,
legealdi honetarako hartu di-
tuzten konpromisoen berri
eman zuten Bergaran. «Herria
Udalera eta Udala herriaren
zerbitzura ipintzea da hartzen
dugun erronka publikoa»,
esan zuen Marian Beitiala-
rrangoitia Hernaniko alkate-
ak, haien denen izenean. Al-
derdiko beste alkate batzuk
ere izan ziren agerraldian.
Gure eskualdeei dagokionez,
Arantxa Aburuza Adunako al-
katea, Aitor Sarasola Alegiko
alkatea, Periko Peñagarikano
Anoetako alkatea, Eneritz
Maiz Ikaztegietako alkatea,
Maribi Ugalde Irurako alka-
tea, Unai Elola Orexako alka-
tea, Maixabel Arrieta Villabo-
nako alkatea eta Jabier Zabalo
Leitzako alkatea dira konpro-
misoa hartu dutenak.

Konpromiso horietako bat,
EAE-ANVren esku dauden
«udaletan ahalik eta eperik la-
burrenean auditoria indepen-
dentea egitea» da, hiru helbu-
rurekin: «Udalaren egoeraren
berri zehatza izateko, Udala
zein egoeratan hartu dagoen
oinarri bat izateko eta datuen
berri herritarrei emateko».

Udaletan liberatzeko eraba-
kia hartu duten kargu publi-
koen soldatak jaisteko kon-
promisoa ere hartu dute EAE-
ANVkoek. Izan ere, «azken
urte hauetan, eta bereziki ez-

ker abertzalea udaletatik ofi-
zialki kanporatu duten hain-
bat herritan, liberatutako kar-
gu publikoen kopurua eta
hauen soldatak, biderkatu
egin dira».

Makro proiektuak

Bi konpromiso horiez gain,
beste bat ere hartu dute EAE-
ANVko alkateek: «Herriaren-
gan eragiten duten azpiegitu-
ra eta makro proiektuen au-
rrean, herriari zuzenean hitza
emateko bitartekoak jartzea».
Haien ustez, herritarrek
proiektu horien «informazioa
jaso, iritzia eman eta eraba-
kiak hartu» nahi dituzte. Herri
bakoitzean «bertako errealita-
tea eta erritmoak aztertuz» bi-
tartekoak martxan jarriko di-
tuela dio EAE-ANVk.

Alderdi haren iritziz, herri-
tarrek maiatzaren 27ko hau-
teskundeetan «aski» esan zio-
ten, besteak beste, «dekretu
bidez gobernatzeko ereduari,
alkate presidentzialistak go-
bernatutako kudeaketa ere-
duari, herritarrekin ezertara-
ko kontatu gabe eta hauen iri-
tzirik jaso gabe gobernatzeko
ereduari, eta eremu publikoan
etekinak ateratzeko esku pri-
batuari ate denak irekitzen
dion ereduari».

EAE-ANVk kudeaketa
modu hori «aldatu» egin nahi
duela dio, «herritarren parte-
hartzean, demokrazian eta
gardentasunean» oinarritu
asmoz. Hain zuzen ere, aipatu-
tako «gutxieneko neurriak»
horregatik hartu dituela adie-
razi du.

TTOOLLOOSSAA�

Tolosa Kup
balorazio bilera
uztailaren 4an
Tolosa Kupeko finala eta gero
balorazio bilera bat egitea
beharrezko ikusi dute anto-
latzaileek. Hala, bilera hone-
tara aurreko edizioan parte
hartutakoak ere azaltzea es-
kertzen dute, «hurrengoari
begira nola egin erabakitze-
ko». Uztailaren 4an izango da
19:00etan, Kultur Etxean.

TTOOLLOOSSAA�

Udal Musika
Eskolan 
izen-ematea
Tolosako Udal Musika Esko-
lan 2007/2008 ikasturteko
matrikula egiteko epea bihar
amaitzen dela jakin arazi
dute. Hala, biharko ordutegia
ondorengoa izango da:
9:30etik 13:00etara.Argibide
gehiago nahi izanez gero 
943 65 15 93 telefono zenba-
kira deitu beharko da.



DDaannttzzaarraakkoo  eerrrriittmmooaakk  TTHHCCrreenn
eesskkuuttiikk  TToolloossaannddbblluusseenn

ESTI EZEIZA

Inguruko blues eta jazz jarrai-
tzaileek galdu ezinezko hitzor-
dua izango dute asteburu 
honetan Tolosan. Bihar eta etzi
artean izango baita Tolosand-
blues jaialdia.

Jaialdiko lehen emanaldia
Iruñeko THC taldearen eskutik
etorriko da. Hauek Fronton ka-
fetegian izango dira bihar
22:00etatik aurrera. Eva Rada
taldekideak azaldutakoaren
arabera, «kontzertu nahiko lu-
zea izango da, eta azken diskoa
aurkezteaz gain aurreko abes-
tiak ere joko ditugu».Dantzara-
ko eta ondo pasatzeko musika
dela diote Iruñeakoek. «Geru-
zaz osatutako irakurketa egin
daiteke, entzun bakarrik egin
nahi duenak horretarako auke-
ra du, gozatu besterik ez badu-
zu egin nahi, horretarako ere
balio du, baina sakontasuna-

KULTURA�

Bihar 22:00etan Fronton kafetegian izango da lehen kontzertua, Iruñeko 
taldearen eskutik; falta diren hiru emanaldiak etzi gauean izango dira

Iruñekoak dira THC taldeko kide guztiak, denera zazpi dira. HITZA

poza transmititu nahi dituzte
iruñearrek. Tolosan hiruga-
rren aldiz joko dute THCkoek,
duela hilabete gutxi Bonbere-
nean izan zirelarik. Beraz eza-
gutzen dute Tolosaldeko entzu-
legoa eta «oso animatuak» di-
rela diote. Jazz ikutua badute
ere dantzarako erritmoak jo-
tzen dituzte. Bestalde, ohore-
tzat jotzen dute Angela Brown,
Jean Mary Ecay bezalako artis-
tek jotzen duten jaialdi batean
beraiek ere izatea.

Etzi, are gehiago

Biharko aperitiboaren ondo-
ren hiru emanaldi izango dira
larunbatean. Alde batetik,
20:30ean, Plaza Berrian Euskal
Herriko iparraldetik datorren
Jean Mari Ecay Quartet taldea
izango da. Jean Mari Ecay Itoiz
taldearekin ibili zen, eta ondo-
ren Michel Portal, Ruper Ordo-

rika, Jackes Higelin, Eddy
Louiss, Richard Galiano edo
Calude Nougarorekin, besteak
beste. 1987. urtean Bernard
Lubatekin zebilela, Didier
Lockwood ezagutu zuen eta
1993az geroztik Caron Ecay
Lockwood hirukotearen aben-
turan murgildu zen.

Bi ordu beranduago, hau da,
22:30ean Angela Brown &
Blues Band izango dira entzun-
gai Plaza Berrian. Kritikoek
«basati, zirikatzaile eta gogo-
rra» bezala deskribatzen dute
bere zuzenekoa. Artista chica-
goarra (AEB) Alemaniako talde
batekin dator. Emanaldietan
jendearen parte-hartzea bul-
tzatzea gustatzen zaio.

Jaialdiko azken kontzertua
00:00etan izango da, Fronton
kafetegian. Joan Pau Cumellas
eta Antonio Serrano armonika
jole ezagunak izango dira en-
tzungai. Antolatzaileen esane-
tan, «zalantzarik gabe, egun
entzun daitekeen armonika
kontzerturik ikusgarrieneta-
koa izango da, Europako one-
netakoak bezala jotzen bai-
tituzte». Tolosan eskainiko du-
ten saioa Euskal Herriko lehe-
na izango da, eta ziurrenik bo-
lada luze batean azkenengoa.
Guztira bost musikari taulara-
tuko dira, batetik Joan Pau Cu-
mellas eta bere hiru lagunak,
eta bestetik Antonio Serrano.

Grafikagintzako hitzarmena sinatuko
dute bihar Adegi, LAB eta CCOOek

EKONOMIA�

Patronalak luzatutako proposamena hiru urtez egongo da indarrean

E. EZEIZA

Datorren hiru urteetan inda-
rrean izango den Gipuzkoako
Grafikagintzako hitzarmena si-
natuko dute bihar Adegi, LAB
eta CCOO sindikatuek.Langile-
ek bost greba egun gauzatu
ondoren eta beste greba aldi
baten atarian zeudela patrona-
lak eskaintza berri bat luzatu
zuen joan den astean, eta lan-
tegietan egindako batzarretan
hau onartzea erabaki dute.ELA
sindikatuak proposamena ez
onartzea erabaki badu ere,
LAB eta CCOOk gehiengo ab-
solutua dutenez sektore hone-
tako langile guztientzat izango
du eragina. Izan ere, hitzarme-
na aurrera eramateko, hau pa-
tronalaren eta sindikatuen
gehiengoak hitzartu behar
dute.

Tolosaldean lantegi ugari
dira grafikagintzarekin erlazio-

natuak daudenak, eta hauetan
guztietan izango du eragina.
Besteak beste, Unipapel, SAM,
Antalis, Cartonajes Limusin,
Zabala-Irazusta, Serbigraf, So-
bres Izalba, Tikarsa, Zelatun
eta Sortu Grafiketan.

LABen ustetan, «eskaintza
hau presio eta negoziazio pro-

zesu baten bukaera da». Bes-
talde, sindikatu abertzalea,
sektorean gehiengoa duen sin-
dikatua izanda, langile guztiak
zoriontzen ditu egindako «bo-
rrokagatik, eta jasotako babe-
sagatik».

Eskaintza berri honen ara-
bera, soldata KPIaren %140a

ren bila bazoaz ere, aukera
ematen du», agertzen du Ra-
dak. Horren adibide gisa zioen,
«Heavyak etorri izan zaizki-
gu kontzertuetara, eta esan,
heavya naiz eta musika mota

hau ez zait batere gustatzen,
baina oso ongi pasa dut».

Beraien abestiekin sortara-
tzen dituzten sentsazioei ema-
ten diete garrantzia THCkoek.
Baikortasuna, giro ona eta

KPI + 1 bermaturik urte bakoi-
tzeko. 2007rako KPI + 1,08, hau
da, %3,78ko igoera. Jardunal-
dietan lau orduko murrizketa
emango da hiru urtetan:
2007an 0, 2008an bi, eta
2009an beste horrenbeste.
Aparteko haborokinei dago-
kionez. lineala 20 euro igoko
da urteko, eta haborokin bakoi-
tzeko 214 aurten, 234 datorren
urtean, eta 254 2009an. Gaue-
kotasunean berriz, 11 euro
gehiago ordaintzea bermatuko
dute 2009rako. Bestalde, sen-
dagilearengana joateko erabil-
tzen diren 18 orduak seme-ala-

bak sendagilearengana era-
mateko erabili ahal izango di-
tuzte. Honez gain, ondorengo
eta senar-emazte ezgaituen-
tzat dauden baimenak langile-
arekin bizi den aurrekoari ere
zabalduko zaizkio.

Eszedentzi eskaeretan, ikas-
ketengatik badira bi urtera za-
balduko dira, baina bigarren
urtean automatikoki lanpostu-
ra itzuli gabe. Amaitzeko, opo-
rrak txandaka hartu ahal izan-
go dituzte. Dena den, lan istri-
pua dela eta bajan egonez
gero, oporrak eten egingo zaiz-
kie langileei.



«Alkatea herri
osoarena dela

pentsatzen dut»

IMANOL GARCIA

Irurako alkatea da berriro Ma-
rimi Ugalde (Elduain, 1940)
eta hasiberria den honekin
laugarren legealdia izango du.
AAzzkkeenn  bbii  hhaauuttaakkeettaakk  bbeerreezziiaakk
iizzaann  ddiittuuzzuu..
Aurrekoan alderdi ilegaliza-
tuaren alde bozkatu zuten.
EAJkoek eta PSE-EEkoek ez zi-
tuzten karguak hartu eta guk
jarraitu genuen funtziotan.
Oraingoan, PSE-EEk eta PPk ez
dute botoen %5a lortu, boto
txuri asko egon direlako. Diote-
nez, emaitza historikoa izan da.
Eta orain funtziotan jarraitzen
dugu berriro, lehen bezalaxe.
Dakiguna da %5a lortu ez zute-
netik guk jarraitu egin behar
dugula. Gerora zer gertatuko
den? Aurreko legealdian ere
esaten zen udal batzorde bat
jarriko zuten edo. Horrelako
kasuak zehazteko legeak ez
omen du ezer esaten. Beraz,
ezer esaten ez den bitartean,
horrela jarraituko dugu.
HHaauutteesskkuunnddee  kkaannppaaiinnaa  bbeerraa
eezzoohhiikkooaa  iizzaann  ddaa..
Beste herrietan ilegalizatutako
alderdiari bozkatu diote. Herri
bakoitzak daki zer dinamika
dagoen eta Iruran egindako le-
hen bileran herriak boto txu-
riaren alde egitea eskatu zuen.
UUddaallaakk  hheerrrriittaarrrreeii  eesskkeerrrraakk
eemmaann  ddiizzkkiiee..
Herritarrek oso jarrera ona
izan dute.Aurrekoan ere esker-
tu genuen, ikusita alderdi ile-
galizatu batek zenbat boto jaso
zituen. Oraingoan 34 boto ezik,
beste guztiak txuriak izan dira.
NNoollaa  iikkuusstteenn  dduuzzuu  zzeeuurree  bbuu--

Laugarren legealdia hasi berri du 
Marimi Ugaldek Irurako Udalean

MMAARRIIMMII  UUGGAALLDDEE�IRURAKO ALKATEA

I. GARCIA

rruuaa  bbeessttee  llaauu  uurrtteezz  aallkkaattee  bbee--
zzaallaa??
Zalantzan egon nintzen berriro
aurkeztu edo ez. Azkenean ze-
rrendaburu atera nintzen eta
nire aldetik ez dago arazorik.
Lau urte hauek izango dira az-
kenak. Ni beti herriaren alde
lan egiteko prest egongo naiz.
Nik pentsatzen dut alkatea he-
rri osoarena dela eta herri oso-
arentzako egingo dut lana.
AAsskkoo  eesskkaattzzeenn  dduu  aallkkaattee  ppooss--
ttuuaakk??
Ni ahal dudan guztia ematen
dut herriaren alde eta are
gehiago herritarren babesa
ikusita, aurreko legealdian ere
esan nuen bezala.
AAllkkaattee  mmoodduuaann  eeggiinnggoo  dduuzzuunn
aazzkkeenn  lleeggeeaallddiiaa  iizzaanniikk,,
pprrooiieekkttuu  ggaarrrraannttzziittssuuaakk  ddaauu--
ddee  mmaahhaaii  ggaaiinneeaann,,  IIkkaassttoollaa--
rreenn  eerraaiikkiinn  bbeerrrriiaa,,  eessaatteerraakkoo..
Proiektuak beti izan ditugu.
Orain martxan dago Ikastolako
eraikin berriaren proiektua.
Guk Ikastola herriko proiektu
bat bezala eduki arren, nola
pribatua den, ez dago lagun-
tzarik kanpotik. Bakarrik ira-
kasleen soldatak ordaintzeko
dago. Orduan Udalak lurren la-
gapena egin zuen eta gero
600.000 euro jarri ditu. Ikasto-
lak berak eraman behar du zu-
zenean proiektua. Ari dira eta
ari gara lanean, denon artean
egin behar dugulako, proiektu
handia delako horrelako herri
batentzako. Horregatik lagun-
tzak ere bilatu behar izan dira,
Ikastolen Federazioaren alde-
tik, Partaideren aldetik... Eta
hortik atera da datorren urte-
an Kilometroak hemen egingo

direla. Horretarako ere lagun-
du beharko du herri osoak eta
kanpokoek ere.
IIrruurraakkoo  IIkkaassttoollaattiikk  bbeettii  aazzaall--
dduu  dduuttee  UUddaallaakk  aasskkoo  llaagguunn--
ttzzeenn  dduueellaa..
Herri bat eskola bat gabe herri
hila da. Eta nola herrian Ikasto-
la bakarrik dagoen, hartu be-
harra dago herriko proiektu
bezala eta lagundu beharra
dago ahal den guztia.
HHeerrrriittaarrrreekk  eerree  bbaadduuttee  iikkuuss--
ppuunnttuu  hhoorrii..
Bai, beharra ikusten da. Erai-
kin berrian ere areto nagusi
bat izango da,egungo Ikastola-
ren eraikina baino handiagoa,
eta hori herriaren erabilerara-
ko ere izango da.Alde guztieta-
tik, nik uste, hobeto funtziona-
tuko dugula, gaur egungo ego-
erarekin alderatuz.
IIkkaassttoollaa  aauurrrreerraa  aatteerraattzzeekkoo
aahhaalleeggiinn  hhoorrrreettaann,,  hheerrrriittaa--
rrrreekk  aasskkoo  ppaarrttee  hhaarrttzzeenn  dduuttee..
Bai, hala da. Jendeak parte har-
tzen du eta konturatzen da de-
nen artean egin beharreko
gauza dela.
OOssttiirraalleeaann  hhaassii  eettaa  iiggaannddeerraa
aarrttee  iizzaannggoo  ddeenn  GGaarraaggaarrddoo
AAzzookkaa  eerree  IIkkaassttoollaarreenn  aallddee--
kkooaa  ddaa..  HHoorr  eerree  aarriikkoo  ddaa  hheerrrrii
gguuzzttiiaa  llaanneeaann..
Hor gabiltza muntaiarekin eta
ostiralean [bihar] 19:00etan

ere indar gehiago eman nahi
diogu.
ZZeennbbaatt  hhaazzii  ddaa  zzeehhaazzkkii  ppooppuu--
llaazziiooaa  IIrruurraann??
Ni lehenengo alkate izan nin-
tzenean, orain 12 urte, 700 biz-
tanle zeuden eta orain 1.300
daude. Igoera dexentea izan
da, horregatik ari gara zerbi-
tzuak berritzen eta beste ba-
tzuk egiten.
EElliizzaarreenn  bbeerrrriittzzeeaa  eerree  pprrooiieekk--
ttuu  ggaarrrraannttzziittssuuaa  ddaa,,  eezzttaa??
Elizarena ere proiektu handia
da. Hori ere, Ikastola bezala, ez
da zuzenean Udalarena. Baina
herrian dago, eta herritarrok
erabiltzen dugu eta herriaren-
tzako ondasun bat da. Proiektu
horretan ere lagundu egin
dugu eta oso gustura gainera.
BBeerrrriittzzee  oobbrraakk  eeggiitteenn  aarrii  zziirree--
llaa  IIrruurraakkoo  hhiissttoorriiaa  gguuzzttiizz  aallddaa--
ttuu  dduutteenn  aauurrkkiikkuunnttzzaakk  eeggiinn
ddiittuuzzttee..
Bai, hor ere Irura berezia izan
da. Aurkikuntza horiek balia-
tuz liburu bat egingo dugu. Au-
rretik XIV. mende inguruko ai-
pamenak genituen eta orain
Kristo aurreko 2000-3000 urte-
ko aztarnak ditugu. Elizan mu-
seo bat jarriko da eta aurkitu-
takoak bertan jarriko dira.
Obra handia izan da eta luzea
ere bai. Sanmigueletako buka-
tuta egotea espero dugu.

egingo dugu azokaren inaugu-
razioa. Hor ere jende asko be-
har da laguntzeko. Beste urte-
tan oso ondo atera da eta espe-
ro dugu aurten ere berdin
izatea.
BBeessttee  hhaaiinnbbaatt  pprrooiieekkttuu  eerree
iizzaannggoo  ddiittuuzzuuee  eesskkuu  aarrtteeaann..
Arau ordezkatzaileak Foru Al-
dundian daude. Horiek onar-
tzen direnean martxan jarriko
ditugu hainbat proiektu. Hor
dauzkagu 96 etxe babes ofizia-
leko eta tasatuen artean egite-
ko. Bestalde, kultur etxea han-
ditu nahi dugu musika eskola-
rako leku gehiago izateko,
hirurogeitik gora haurrek ize-
na eman dute eta. Frontoia ere
behingoz bukatu nahi dugu.
Kaleetako argien inguruko
proiektua ere egin nahi dugu.
Gero Kultur Etxearen eta osa-
sun zentroaren azpian areto
bat jarri nahi dugu antzerkieta-
rako eta kontzertu txikiak ema-
teko. Esan izan dugu Irura hazi
egin dela eta azpiegiturak ere
egokitu egin behar zirela, bes-
tela, hemen ez badaude zerbi-
tzuak, jendea kanpora joango
da eta herria logela bezala ba-
karrik geldituko da. Eta hori ez
dugu nahi eta horregatik ja-
rraituko dugu indartsu kultur
ekintzekin, jendea gertu izate-
ko. Legealdi honetan kirolari



«Esperientzia bezala
ikaragarria izan da»

NEREA URBIZU

Quebrantahuesos proba eza-
guna 3.000 euskaldunetik gora
egin dute aurten. Dirudienez,
1.200 gipuzkoar, eta asko, Tolo-
saldekoak eta Leitzaldekoak.
Aurten hirugarren egin duena
Ugaitz Artola izan da (Amasa-
Villabona, 1984), Azpiru talde-
ko txirrindularia.
EEssppeerroo  aall  zzeennuueenn  hhiirruuggaarrrreenn
eeggiitteeaa??
Ez, inolaz ere. Kasualitatez joan
nintzen, Azpiru txirrindulari
taldeko nagusiari laguntzera,
Mikel Azparren aurtengo txa-
peldunari, hain zuzen. Azpa-
rren oiartzuarrak urtero har-
tzen du parte eta aurten nor-
baitek laguntzea nahi zuen: ni
eta Oscar Puyol ere joan zen
eta honek 5. egin zuen.
NNoollaa  jjooaann  zzeenn  pprroobbaa??
Oso gogorra da, 205 kilometro,
baina eguraldi ona egin zuen,
eskerrak. Nik banekien berta-
ko giroa oso ona izaten zela 
eta ikusteagatik joan nintzen
gehienbat. Asmoa 120 kilome-
tro inguru egitea zen, eta or-
duan bizikletatik jaitsi, baina
aurrera jarraitu nuen ikusita
taldeko hirurak alde eginda
geundela. Lau mendiak igo ni-
tuen,Azparrenen atzetik, baina
gero 12 minutu lehenago buka-

Quebrantahuesos proban hirugarren
egin du, «kasualitatez», helburua 

Azparren irabazleari laguntzea baitzen 

UUGGAAIITTZZ  AARRTTOOLLAA�TXIRRINDULARIA

N. URBIZU

tu zuen. Bigarrenak helmuga-
tik bi kilometrora harrapatu
ninduen. Ni, bukatzera joan
nintzen, besterik gabe.
BBeerraazz,,  eezz  dduuzzuu  AAzzppaarrrreenneekk
iirraabbaazz  zzeezzaann  uuttzzii??
Ez, jendeak hori esan du baina
berak irabazi zuen proba, nik
ez nuen ezer egin behar izan
[barre artean].
ZZeennbbaatt  ddeennbboorraann  eeggiinn  dduuzzuu??
Bost ordu eta 34 segundo. Le-
henengoak bost eta 21 segun-
do. Azparrenek aurten marka
ondu du. Oso pozik nago. Gor-
putza bere onera berriz etor-
tzeko aste bat behar izan dut.
Masajistaren lana eskertzekoa
izan da oraingoan ere!
ZZuurree  oonnddoorreennggoo  hheellbbuurruuaakk??
Helburua, profesionaletara pa-
satzea. Afizionatuetan nabil,
eta hori da asmoa, baina oso
zaila da. 23 urte ditut eta be-
randu hasi nintzen bizikletan,
18 urterekin. Quebrantahue-
sos ez da helburuetako bat,
ondo atera zen, baina besterik
gabe.Gertatzen dena da,proba
honek oihartzun handiagoa
duela, eta gero Euskal Herrian
irabazitako probei ez diete ho-
rrenbeste garrantzirik ematen.
LLaasstteerrkkeettaa  aasskkoo  uuttzzii  bbeehhaarr
iizzaann  ddiittuuzzuu  QQuueebbrraannttaahhuueessooss
eeggiitteeaaggaattiikk??
Bai, batzuk bai. Baina ez dit pe-

narik ematen. Hasieran, laster-
keta horiek irabazteko aukera
nuela banekien, baina Que-
brantahuesos,esperientzia be-
zala ikaragarria izan da.
EEuusskkaalldduunn  aasskkoo  zziirreenn..
Dirudienez, 1.200 gipuzkoar
geunden. Eskualdeetakoak ere
bai: Irurakoak,Anoetakoak,To-
losakoak, Villabonakoak... Bai
gizonak eta baita emakumeak
ere. Euskal Herrian beti egon
da txirrindularitzarekiko afizio
handia. Normala da beraz, ber-
tan euskaldun askorekin topa-
tzea. Zikloturista gehienen hel-
burua da.
ZZuukk  aauurrrreekkoo  uurrtteeeettaakkoo  iirraa--
bbaazzlleeaarreenn  aauurrrreettiikk  bbuukkaattuu  zzee--
nnuueenn..
Bai. Santurdek hiru aldiz iraba-
zi du proba, eta aurten lauga-
rren egin du. Aldi berean, Aitor
Kintanak lehengo urtera arte
markarik onena zuen, 5’26eko
denboran.
HHuurrrreennggoo  llaasstteerrkkeettaakk  zzeeiinn
iizzaannggoo  ddiirraa??
Bihar Irunen ariko naiz Azpiru
taldearekin, igandean Salina-
sen dut beste lasterketa bat,
eta ondoren, uztailaren 4tik 8ra
bitarte Bizkaiko bira izango da.
Horrez gain, duatloiak ere egin
izan ditut, eta egingo ditut.
EEttaa  lloorrttuu  ddiittuuzzuunnaakk??
Urdiaingoa eta Ataungoa ira-
bazi ditut.Nafarroako biran ere
bai, eta beste askotan lehenen-
go hamarren artean geratu
naiz. Aurten konstantea, erre-
gularra naizela erakutsi dut.
Hala ere, oraindik jardunaldia-
ren erdian nago.

II. Bertso 
Paper 
Lehiaketako
sari banaketa

ALEGIA�

Intxurre elkartean
egin zuten banaketa,
bertso afari baten 
ondoren

ERREDAKZIOA

Alegian bertso paper lehia-
keta eginik bertso afaria egin
zuten bukatzeko, Intxurre el-
kartean. 30 lagun inguru bil-
du ziren eta bapo afaldu zu-
ten. «Eskerrak Txanpio su-
kaldariari», antolatzaileek
diote.

Lehiaketako sarituak
hauek izan ziren: 12-16 urte
bitartekoen artean 1. saria
Iñaki Artola eta bigarrena
Imanol Irazustabarrena. Sari
bezala 2 liburu eman zitzaiz-
kien, bertsoei buruzkoak.

Helduen mailan 1. saria Mi-
kel Artolarentzat izan zen
Bertso berriak, anorexiari ja-
rriak lanarekin. 2. saria Aritz
Garinek jaso zuen Txirrindu-
lari izan nahiko nuke etorki-
zunean bertso sortarekin.

Hauez gain, bi aipamen be-
rezi banatu zituzten; Gari-
koitz Zubillagaren Nere amo-
na zenari bertsoei eta Beñat
Garmendiaren Zemuz habil
Joxe Manuel bertso-sortari.

Sarituen bertsoak kantatu
zituzten eta gero bertso saio
koxkor bat egin zuten.

Prozesuari 
buruzko 
hitzaldia gaur
Udaletxean

AMEZKETA�

N. URBIZU

Amezketako udaletxean
egungo prozesuari buruz
ariko dira gaur hitzaldian.
Kasu honetan, Joxean Etxe-
berria izango da hizlaria.

Eskualde mailako deialdia
da gaur 20:30ean izango den
hitzaldia eta Amezketako ez-
ker abertzaleak antolatu du.
Bertan, prozesua nola joan
den, prozesuaren egoera eta
hurrengo egunetan eman
daitekeena bezalakoak izan-
go dituzte mintzagai. Eskual-
de mailako deialdia denez,
gonbita luzatu dute amezke-
tarrek gaurko.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888
�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

ANOETA�

Etzi, ezker
abertzalearen
batzarra udalean
Etzi batzar bat antolatu du
Anoetako ezker abertzaleak
udaletxean. 10:30ean izango
da eta «Anoetako ezkertiar
eta abertzale oro animatzen»
dute bertara azaltzera. Bate-
tik «herri askotan ez da he-
rritarron borondatea erres-
petatu», besteen artean, eta
jorratuko dituzten gaiak ego-
era politikoa,hauteskundeen
balorazioa eta etorkizuna
izango dira.

ALEGIA�

Xegunda
Iztuetaren
margolanak
Xegunda Iztuetaren margo-
lanak Alegiko jubilatuen ta-
bernan izango dira ikusgai
uztailean zehar. Bertan, ilar-
giarekin eta eguzkiarekin jo-
katzen du, kolore bizi eta
alaiekin. Asteartetik igande-
ra bitarte izango dira.



EEttzzii  aannttzzeerrkkii
eemmaannaallddii  
iirreekkiiaa  eesskkoollaann

ASIER IMAZ

Berastegiko Antzerki Taldeak
etzi hiru antzezlan eskainiko
ditu herriko eskolako gimna-
sioan, 19:30etik aurrera. Eus-
karazko emanaldiak izango
dira eta antzerki taldekoek he-
rri guztia gonbidatu dute esko-
lako gimnasioara; sarrera doa-
koa izango da.

Antzezlanek, Obras Miel,
Oporretan eta Eskola dute
izenburua eta guztira ordu eta
erdi inguruko iraupena izango
dutela jakinarazi dute antzerki
taldekoek. Oro har, lanak de-
nen artean idazten dituzte,
nahiz eta Eskola, kide baten bi-
zipenetatik sortua izan. Garai
bateko eskola mutilen gela ba-
ten inguruan murgiltzen da an-
tzezlan hau. Ikasleak, Beraste-

BERASTEGI�KULTURA

Eskolako gimnasioan 19:30ean hiru
lan eskainiko ditu antzerki taldeak

Antzerki Taldearen Obras Miel antzezlaneko bi protagonistak. HITZA

giko garai bateko eskola umee-
tan oinarrituak daude. Oporre-
tan berriz, «herri txiki bateko
adineko bikote baten istorioa
da. Bidaia bat egitera doaz eta
hortik sortzen diren abentura
eta bizipenak kontatzen dira
bertan». Obras Miel, «bi langi-
leen inguruko istorioa da. Be-
raien egunerokotasuna eta to-
pikoak isladatzen dira bertan».

Berastegiko Antzerki Taldea
8 partaidek osatzen dute. 21
urtetik hasi eta «50 ingurura»
bitarteko herritarrak aurkitzen
dira bertan. Orain artean herri-
ko jaietan eskaintzen zituzten
beraien antzerki emanaldiak,
baina aurtengoan eskolako
gimnasiora egokitu beharra to-
katu zaie. «Jendea bertara azal
dadin animatzen dugu, denon
artean ondo pasatzera».

KULTURA SAILAK DIRUZ LAGUNDUTAKO HEDABIDEA

BERROBI�

Agenda 21eko
bilera irekia,
bihar 20:00etan
Berrobiko Udalak herri bile-
ra bat antolatu du bihar
20:00etarako, Etxolan herri-
tar guztiei Agenda 21eko
diagnostikoaren zirriborroa-
ren berri emateko. Hilabete
batzuk pasatu dira Berrobi-
ko Agenda 21 egitasmoa
martxan jarri zutenetik eta
jada herriaren egungo egoe-
ra isladatzen duen diagnosti-
koaren lehen zirriborroa
osatu dute. Diagnostikoan
ekonomia, gizarte eta ingu-
rumen gaiak biltzen dira
«biztanleria, enplegua, etxe-
bizitzak, zerbitzuak, ura, hon-
dakinak,..».

PILOTA�

Renobales eta
Onsalo Antiguako
59. Torneoan
Renobales alegiarrak eta On-
salo aresoarrak, afizionatu
mailan ospe handiko pilota
torneoan hartuko dute parte
uda honetan, Donostiako An-
tigua auzoko 59. Torneoan,
hain zuzen ere. Txapelketa
historiko bat da. Historikoa
baita ere pilotalekua bera;
aurreneko partidetan 400
ikusle inguru biltzen dira eta
kanporaketan zaila izaten da
harmailetan tokia aurkitzen.
Bestalde, Bengoetxea VI.ak
Zearrarekin batera partida
galdu egin zuen (8-22) here-
negun Arrasaten, Olaizola II-
Argoteren aurka.

IBARRA�

Festa bezperako
zozketarako
txartelak salgai 
Ibarrako Sendi Ekintza elkar-
teak, urteroko ohiturari eu-
tsiz, dagoeneko salgai jarri
ditu Ibarrako festen bezpe-
ran egiten den zozketarako
zenbakiak. Txartelak ohiko
tokietan jarri dituzte salgai:
Zubiaurre, Sendi Ekintza,
Txumitxa, Danon Txokoa eta
Arkaitz azpi tabernetan, hain
zuzen ere.Txartelekin lortzen
den diruaren zati bat sarie-
tan banatuko dute Sendi
Ekintza elkartekoek, beste
zatia ordea, laguntza soziale-
ra bideratuko dutela jakina-
razi dute zozketaren antola-
tzaileek.

Asier Olaizola izan zuten bisitari azken saioan
A. Imaz�Tolosa eta Ibarrako Haur Pilota Esko-
lakoek urteari amaiera emateko jaialdia burutu
zuten Beotibar pilotalekuan. Urteko azken pilo-
takadak eman ondoren, joku giroa nagusi zela,
haur guztiek merienda ere izan zuten bertan.
Asier Olaizola goizuetarraren bisita ere izan zu-
ten Tolosa eta Ibarrako haurrek Beotibarren. Pi-
lotari profesionalaren sinadura lortu nahian ila-
ra luze bat osatu zuten ikasleek. Banaka-bana-

PILOTA�

ka haur guztien gutizia bete ondoren, Olaizola
I.ak argazki familiarrean parte hartu zuen neska
mutilen oroitzapenerako. Urte amaierako balo-
razioaz, Pilota Aniztasuna Kirol Elkarteko kide-
ak mintzatu dira. Joan den urtea «ona» izan dela
esateaz gain, hurrengo urtera begira jarriak
daudela jakinerazi dute. Horretarako denen
parte-hartzea bultzatu nahi dute, jendea anima-
tzeko asmoz. HITZA

Micaela Barberia Echarri
ANDREA

(Pedro Malkorra Gorostidiren alarguna)

hilberria�

Oharra�Gorpua Tolosaldeko Vascongada ehorztetxeko
Tanatorioan egongo da,  Gaur osteguna goizeko
10:00ak arte.
Helbidea�Rekalde Almirantea 1-2.Esk.

EKAINAREN 26an hil zen, 89 urte zituela, Elizakoak eta
Aita Santuaren Bedeinkapena hartu ondoren.

––GGooiiaann  bbeeggoo––

Bere animaren zuzendaria; Juan Otaegi; seme-alabak: Mª Jose eta Pedro Mendizabal, Maribi eta
Jose Antonio Martinez, Maite eta Miguel Gurrutxaga, Kepa eta Arantxa Tolosa; bilobak: Kepa eta
Amaia, Jaione eta Pello, Mikel, Gorka eta Rakel, Erika, Asier eta Ana, Oskarbi eta Olatz, Mikel eta
Esti, Oihane eta Zigor, Naroa eta Eñaut; birlobak: Iraitz, Aitzol, Eñaut, Maren, Lorea, Nahia, Aizpea
eta Maddi; ezkon anai-arrebak: Teresa Malcorra, Maritxu Malcorra eta Jose Mª Estibariz; ilobak, 
lehengusuak eta gainerako ahaideek eta bere Zaintzailea: Jenny Montenegro.
Haren animaren alde otoitz bat eskatzen dizuete eta arren etor zaiteztela  GAUR OSTEGUNA, arra-
tsaldeko ZAZPIETAN, CORPUS CHRISTI  parroki elizan egingo den hiletara. Aldez aurretik, mila esker.



«Nire alderdirik indartsuena
erasoa da, eta bereziki

hiruko jaurtiketa»

NAIARA GARZIA

Asier Arzallus (Leitza, 1983) 14
urte zituela hasi zen Tolosan
saskibaloian. Tolosan 2 urtez
egon eta gero Gasteizen TAU
taldean  6 urte egin zituen. Bes-
te urtebete Donostian pasa on-
doren, Athletico San Sebastian
taldean, Almeriara (Espainia)
joan zen eta bertan lehenengo
denboraldia igaro du.
AAllmmeerriiaakkoo  CC..DD..  PPrroommoobbiiss  ttaall--
ddeeaann  lleehheenneennggoo  ddeennbboorraallddiiaa
eeggiinn  dduuzzuu..  ZZeerr  mmoodduuzzkkoo  eessppee--
rriieennttzziiaa  iizzaann  ddaa??
Oso ona. Aurten oso gustura
egon naiz, Tijola izeneko herri
txiki batetan. Leitza bezalako
herri bat da tamaina aldetik,
baina1.500 pertsona inguru
joaten dira gure partidak ikus-
tera. Herrian besterik ez dago
eta denak saskibaloiarekin
erotuta daude. Almeria hirian
beste talde bat dago, baina
gure babeslea nahiko fuertea
da eta diru asko jarri du jendea
fitxatzeko. Oso talde ona egin
dute.
AAllmmeerriiaarraa  jjooaann  bbaaiinnoo  lleehheenn,,
TTAAUUnn  66  uurrttee  eeggiinn  zzeenniittuueenn..
ZZeerrggaattiikk  uuttzzii  zzeennuueenn  ttaallddeeaa??
TAU Europa mailan dagoen tal-
derik hoberenetarikoa da bai-
na askotan aulkian egoten nin-
tzen. TAU oso talde ona da,
atzerriko punta-puntako joka-
lariak ditu, baina aukera gutxi
ematen zizkidan jolasteko.
PPuunnttaa--ppuunnttaakkoo  ttaallddee  bbaatteettaann
eeggootteeaann  aasskkoo  iikkaassii  zzeennuueenn??
Bai. TAUn entrenamenduak
oso gogorrak izaten ziren eta
asko ikasi nuen.
MMaaiillaa  eezzbbeerrddiinneettaakkoo  ttaallddeeee--
ttaann  aarriittuu  zzaarraa..  EEzzbbeerrddiinnttaassuu--
nniikk  nnaabbaarriittuu  aall  dduuzzuu??
Bai. TAUn, adibidez, jokalari
hoberenak hartzen dituzte eta
atzerritik ekartzen dituzte. Az-
kenean diru kontua da, futbo-
lean bezala, jokalari onak fitxa-
tzeko gero eta diru gehiago
izan, orduan eta hobe. Gero eta
jokalari hobeak eta gero eta
liga hobea, kalitate gehiago
izaten da eta beste abiadura
batetan mugitzen zara. Exijen-
tzia maila eta presioa ere han-
diagoak dira. Gasteizen, esate-
rako, 10.000 pertsona izaten zi-
ren partidak ikusten. Orain
nagoen lekuan ezberdina da.
AAuurrtteennggoo  ddeennbboorraallddiiaa  zzeerr
mmoodduuzz  jjooaann  zzaaiizzuuee??
Gu orain arte egon garen mai-
lan liga bat jokatzen da. Aurten
erdibidean gelditu gara. Hu-
rrengo urteari begira federa-
zioak aldaketak egin ditu eta
beste maila batean jokatuko
dugu.
HHoorrrreekk  zzeerr  ssuuppoossaattuukkoo  dduu
zzuueennttzzaatt??
Hurrengo denboraldian maila
gogorragoa izango da eta Es-
painia mailan jokatuko dugu:
Galizian, Madrilen...
OOrraaiinn  zzaauuddeenn  ttaallddeeaann  eerree

Asier Arzallusek Promobis taldearekin urtebete egin du 
Almerian eta beste urtebeterako hitzarmena sinatu du

AASSIIEERR  AARRZZAALLLLUUSS�SASKIBALOI JOKALARIA

N. GARZIA

kkaannppookkoo  jjookkaallaarrii  aasskkoo  aall  ddaauu--
ddee??
Bai. Aurtengo denboraldian
hiru euskaldun geunden, gero
argentinar bat, paraguaitar
bat, txekiar bat, katalan bat, eta
bi edo hiru andaluziar. Andalu-
zian ez daude jokalari asko eta
kanpotik fitxatu behar izaten
dituzte.
ZZuu  ttaallddeeaarreenn  bbaarrrruuaann  hheeggaall--
ppiibboottaa  zzaarraa..  ZZeeiinn  ddaa  zzuurree
llaannaa??
Saskibaloian denak aurrera
eta atzera ibiltzen gara,denak
aritzen gara erasoan eta defen-
tsan, ez da futbolean bezala. 5
posizio daude: bat antolatzai-
lea da, erdialdean egoten
dena, gero bi hegaleko daude,
bazterretan egoten direnak,
eta pibota eta hegal-pibota.
ZZuu  zzeerrttaann  zzaarraa  bbeerreezziikkii  oonnaa??
Nire alderik indartsuena era-
soa da, eta bereziki hiruko
jaurtiketa.
HHuurrrreennggoo  uurrtteeaann  eerree  ttaallddee  hhoo--
nneettaann  ggeellddiittzzeekkoo  aassmmooaa  dduuzzuu,,
bbeerraazz??
Bai. Lehengo urtean urtebete-
ko hitzarmena sinatu nuen,
aurten berriro eskaini didate
eta baiezkoa esan dut. Beste
eskaintza batzuk ere izan ditut,
Iruñetik bertatik, baina han
gelditzea erabaki dut.
HHuurrrreennggoo  uurrtteerraa  bbeeggiirraa  zzee
hheellbbuurruu  ddiittuuzzuuee  ttaallddeeaann??
Kategori bat gorago jokatu be-
har dugunez liga gogorragoa
izango da. Orain jokalari be-
rriak fitxatzen ari dira.
AAllddee  bbaatteettiikk  bbeesstteerraa  iibbiillttzzeeaa
llaann  hhoonneenn  zzaattii  bbaatt  ddaa,,  bbeerraazz??
Bai. Urte batean talde batekin
egon zaitezke, baina gero beste
nonbaiteko eskaintza onartuz
gero, hara joatea besterik ez
daukazu. Iruñean egon zaitez-
ke, edo Galizian edo Katalu-
nian... ezin duzu jakin.

CD PROMOBIS

«Lehengo urtean
urtebeteko hitzarmena
sinatu nuen, aurten
berriro eskaini didate
eta baiezkoa esan dut»

TAU

«TAU oso talde ona da,
punta-puntako
jokalariak ditu, baina
aukera gutxi ematen
zizkidan jolasteko»

JOKOA

«Saskibaloian denak
aurrera eta atzera
ibiltzen gara, denak
aritzen gara erasoan
eta defentsan»

tolosaldeko eta leitzaldeko hitza

AAGGEENNDDAA�

DEIALDIAK

Tolosa. Asvineneak
txotxongilo tailerra jarriko du
16:30ean eta Mi cabeza que
habla taldeak Sos y los
demas antzezlana
aurkeztuko du 22:00etan
Amarotzen, Antzerki
Jardunaldien barruan.
Asteasu. Haurren Eguna
San Pedro jaietan: 10:30ean
krosa eta marrazki
lehiaketa; 12:00etatik
14:00etara parkea;
14:00etan bazkaria;
15:30etik 18:00etara
parkea; 20:30ean
txupinazoa; sorginaren
jaitsiera, txistulariak,
buruhandiak; 22:30ean
bertso jaialdia. 

ZINEMA

Tolosa. Carlos Sauraren
Iberia filma emango dute
Leidor aretoan 19:15ean eta
21:45ean, zine-forumaren
egitarauaren baitan.

ERAKUSKETAK

Alegia. Alegiko jubilatuen
tabernan eskualdeko
Xegunda Iztuetaren
margolan biziak daude
ikusgai, asteartetik 
igandera bitarte. 
Berastegi. Urtean zehar
egindako lanekin
erakusketa, uztailaren 2ra
arte ikusgai Gaztainondon.
Tolosa. Nestor
Basterretxearen eskulturak
eta Iñaki Epelderen pinturak
ikusgai Aranburun. Bisita
gidatuak gaur, bihar eta etzi
19:00etan. Hilaren 30a
izango da azken eguna. 

GUARDIAKO FARMAZIAKK

Gaur
Leitza. Larraia, M.I. Elbarren, 95. 112.
Tolosa. Bronte, C. Korreo kalea, 10.
943 676013.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, TOLOSALDEKO ETA

LEITZALDEKO HITZAren errepasoa,
elkarrizketak, , agenda, lehiaketa, disko
eskainiak...
18:00-20:00. Tolosaldeko ahotsa
(errepikapena).
20:00-21:00. Irauli uhinak.
21:00-23:00. Bide okerretik.

�HITZAk ez du bere gain hartzen
egunkarian adierazitako esanen eta
iritzien erantzukizunik.

Ostiralean giro polita izan zen pilotalekuan. Atzo, musikariak zuzenean izan ziren. ZUMADI ESKOLA/N. URBIZU

JJaaiiaarreekkiinn  aagguurr  iikkaassttuurrtteeaarrii
AMEZKETA�Zumadi eskolak alde batetik, eta musika eskolak bestetik, 

jai alaiak ospatu dituzte kurtso bukaera behar bezala bukatzeko

NEREA URBIZU

Zumadi eskolako ikasleek
ere esan diote agur ikas-
turteari. Lehengo ostira-

lean jaialdia egin zuten eskola-
ko pilotalekuan, eta atzo, be-
rriz, musika eskolakoek.

Trikitixa, panderoa eta saxo-
foia izan ziren protagonista.
Aurten, baina, desberdin egin
dute, dantza ere sartu dutela-
ko: trikitixa eta panderoaren la-
guntzaz fandango eta arin-arin
bikainak dantzatu zituzten mu-
sika eskolako ikasleek.

18 ikasle inguru ibili dira. Pi-
lotalekua gutxinaka-gutxinaka
betetzen hasi zen, eta pandero-
jole eta trikitilariek giro bikai-
na jarri zuten, oihu eta irrin-
tzien artean. Ondoren, merien-
da goxoa izan zuten bertaratu
ziren guztiek.

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1199 hotzena 1144 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011


